Багманова Илүзә Идрис кызы, Яр Чаллы шәһәре 1 нче урта мәктәбенең татар теле һәм әдәбияты укытучысы.
Тема: Безнең йортның подъезды.

Максат: 1.Алдагы  дәресләрдә  алынган  лексик-грамматик  белемнәренә таянып, фикер  алышу һәм әңгәмә кору күнекмәләрен  камилләштерү; сүз байлыгын арттыру.

               2.Бәйләнешле сөйләм телен һәм фикерләү сәләтләрен үстерү.

               3.Дәүләт милкенә сак караш, әдәплелек һәм тәрбиялелек үрнәкләре тәрбияләү.
Дәрес тибы: ЛГКК

Материал: дәреслек, 35-37 нче битләр, Р.Фәхрединның “ Нәсихәт” китабы

Җиһазлау: таблицалар, карточкалар,анкеталар.

Дәрес барышы.

I.Оештыру өлеше.

-Исәнмесез,                                                                              

 -Исәнмесез, укучылар. Балалар, бүгенге дәреснең максаты сорауларга төгәл җавап бирү, үз фикереңне дөрес итеп җиткерә белү. Укучылар, әйдәгез әле Ризаэддин  Фәхретдин өйрәткәнчә утырыйк. Ул ничек утырырга өйрәтте икән, кем әйтә?

1 нче укучы. Үз урыныңда авышмыйча дөрес итеп утыру.

2 нче укучы. Дәрескә күңел салу.

3 нче укучы. Сораган сүзне яхшы аңлап, ачык тавыш белән җавап бирү.

4 нче укучы. Мөгаллим сине төзәтсә, моның өчен борчылмаска кирәк, чөнки ул безне яратып, хаталарны бетерергә тырыша.

5 нче укучы. Мөгаллимнең һәр сүзен мәхәббәт белән үтәү.

 Укытучы

-Укучылар, бер-берегезгә карагыз әле, барыбыз да Р.Фәхредин өйрәткәнчә утырабызмы? Әгәр дәрестә ул өйрәткәнчә утырсак,сәламәтлек өчен дә, белем алу өчен дә файдалы булыр. Һәр дәрестә моны истә тотарга кирәк.

II. Өй эшен тикшерү.

-Укучылар, өйгә Р.Миңнуллинның “Подъездагы язулар” шигырен сәнгатьле укырга өйрәнергә кушкан идем. Сәнгатьле уку ничек була? Кем әйтә?

- Сүзләрне дөрес әйтергә.

- Дөрес тавыш сайларга.

- Логик басымны дөрес куя белергә.

- Тыныш билгеләренә дөрес пауза ясарга.

Укытучы.

Шушыларны истә тотып, сез миңа укыйсыз, ә башка укучылар таблицага таянып, сезнең укуыгызны бәяләрләр.

        Шигырьне уку. Бәяләү. Нәтиҗә ясау.

III. Актуальләштерү.

-Балалар, әйдәгез әле, шигырьнең эчтәлеге буенча сөйләшик.

-Подъезда кемнәр яза?

-Малайларның подъезд стенасына язуы яхшымы? Начармы?- Ә стенага язу кирәкме?

           Нәтиҗә ясау.

Димәк, кешеләрнең подъезд стенасына язуы начар гадәт була. ( гадәт- привычка)

- Ә кешеләрдә нинди гадәтләр була? Яхшы ( уңай) һәм начар ( тискәре).

     Укучылар ике төркемгә бүленәләр. Беренче төркем кешеләрдәге тискәре, икенче төркем уңай гадәтләрне яза.

Һәр төркемнән берәр укучы җавап бирә.

IV. Төп өлеш.

1. Диалоглар төзү.

- Ә хәзер шушы гадәтләрне истә тотып, схема буенча диалоглар төзик әле. Тема “ Подъездга язу”

 1 нче төркем                                                                        2 нче төркем

( тискәре гадәткә)                                                                 ( уңай гадәткә)

- сорау                                                                                   - сорау

- җавап                                                                                  - каршы сорау

- тәкъдим                                                                              - аңлату

- килешү                                                                                - килешү

2. Укытучы.

- Стенага язу кирәкме?

- Стенага, лифтка начар сүзләр язудан безгә рәхәтме?

- Бу язуларны кеше күргәч, язган кеше турында ничек уйлыйлар? Әйе, молодец, яхшы эшләгән диләрме? Нинди начар, кулы корысын ( пусть рука отсохнет) диләрме?
- Кешеләрнең нәфрәте ( ненависть, проклинание) яхшымы? Начармы?

3. Коммуникатив бирем.

Посоветуй другу:

- Не писать на стенах в подъезде.

- Не портить стены в подъезде.

- Не черкать по стенам в подъезде.

- Помогать пожилым людям, живущим в подъезде.

Сообщи другу о том, что:

- Ваш подъезд очень чистый.

- Подъезд тоже его дом.

- В вашем подъезде живут хорошие люди.

4. Ял итү.

- Сез беләсез инде, һәр квартира хуҗасы ай саен фатир өчен түли. Фатир өчен түләү кәгазендә текущий ремонт жилого здания дигән графа бар. Анда 1 кв.м. өчен -1 сум акча түләргә язылган. Сезнең фатирыгызның мәйданы  S= 50 кв.м. Сез 1 айга ремонт өчен ничә сум түлисез? ( 50 сум )

- Ә бер елга? ( 600 сум )

- Ә хәзер уйлагыз да әйтегез әле. Әгәр дә без подъездларны саклап тотсак, бу акчаны экономияләсәк, нәрсә эшләп булыр иде?

( яңа йортлар төзеп, балалар мәйданчыклары ясап һ.б.)

- Тагын әле подъездларны җыештыручыларның да хезмәтен зурларга кирәк. Килешәсезме?

5. Анкеталар өләшү.

-Укучылар, хәзер мин сезгә анкеталар өләшәм. Сез анкета сорауларына җавап әзерләгез. Фикерләрегезне бераздан укып әйтерсез.

          Анкета сораулары.

1. Сезнең йортыгызда ничә подъезд?

2. Сезнең йортыгызда подъездлар нинди?

3. Ни өчен подъездлар пычрак, стеналарда язулар, ә шул ук подъездагы фатирлар чиста, матур?

4. Подъездлар кемнеке?

5. Подъезд чиста булсын өчен кешеләр нишләргә тиеш?

6. Син подъездыгызның нинди булуын телисең?

    3-4 укучының җавплары тыңлана.

V. Ныгыту.

 “ Безнең йортның подъезды” дигән темага укучыларның язган сочинениеләрен уку.

VI. Дәресне йомгаклау.

- Укучылар, начар балалар подъезд стеналарына гына язалармы? Карагыз әле, парталарга. Аларга да әллә нинди язулар язалар, рәсемнәр ясыйлар. Бу яхшымы?

  Бирем.

Коля пишет на парте. Скажи ему, чтобы он не писал на парте.

VII. Өй эше.

Подъездлар чиста, матур булсын өчен нинди реклама яки белдерү (объявление) язар идегез. 

